
கின்ற திருக் கண்களும் அணைக்க முற்படுகின்ற திருக்கை களும் திரளச் செறியப் பூத்த தாமரை என்னலாம்படி உள்ளன. திருவடிவமோ மேகத்திரள் என்னலாம்படி உள்ளது. இவர்தம் அழகுக்கு யாரே ஒப்புச் சொல்ல வல்லார்?’ (7).

மேக மண்டலத்தளவும் செல்லும்படி ஓங்கி மாமதி வந்து தீண்டும்படியாக உயர்ந்துள்ள திருமாலிருஞ் சோலை மணாளர் தாமே என் நெஞ்சுள்ளும் கண்ணுள் ளும் எழுந்தருளி ஒரு நொடிப் பொழுதும் நீங்கிற்றிலர்: திரு நீர் மலை எம்பெருமான் போலவும் திகம்கின்றார்: அறுதியிடடுச் சொல்ல முடியாத நிலையிலுள்ளேன். மிக உயர்ந்த பொன்மலை மேலே காளமேகம் படிந்து வருமாப்போலே பெரிய திருவடியின் மீது வீற்றிருந்து எழுந்தருளும் கோலத்தை வந்து காணுங்கள்! இவருடைய அழகுக்குப் பாசுரமிட என்னாலகுமா? (8).

தோழி, இப்பெரியாரைக் கண்டதும் இவர் ஆபத் துக்கு உதவுபவர்' என்று நினைக்கத் தோன்றுகின்றது. திக்குகள் எட்டிலும் வந்து அலையெறியா நின்றுள்ள கடல்களையும் ஏழுலகங்களையும் ஒரு சமயம் திருவயிற் றில் வைத்துப் பிரளயம் கொள்ளாதபடி காத்து ஒரு சிறிய ஆலந்தளிரில் துயில்கொண்ட ஆச்சரியன் என்று தோன் றும்படி உள்ளார். கூடாதவற்றையும் கூட்டுவிப்பவர் இவர் என்று தெரிகின்றது. ஆயினும், இவர்தம் வியத்தகு செயல்களை நான் அறிகின்றிலேன். திருவுருவத்தை நோக் கினால் மேகம் போலவும் மலை போலவும் தோன்றுகின் றது. திருக்கண்களும் திருப்பவளமும் நறுமணங்கமழும் தாமரைபோல் உள்ளன. இவர்தம் மேன்மைக்குத்தக்க மேன்மையுடையவர்களே இவரைக் கிட்டலாமேயன்றி நமக்குக் கிட்டவொண்ணாது என்று பின்வாங்க நேர்ந் தாலும் இவர்தம் பேரழகு நம்மைப் பின் வாங்க வொட்டு கின்றதில்லை' (9). இந்த எம்பெருமானைச் சேவித்த

		 இப்பக்கம் கடைசியாக 24 பெப்பிரவரி 2018, 08:30 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

